
Монгол Улсын Их Хурлын намрын ээлжит чуулганы Төсвийн байнгын хорооны 2015 оны 01 дүгээр сарын 23-ны өдөр /Баасан гараг/-ийн хуралдааны гар тэмдэглэл

Төсвийн байнгын хорооны дарга, Улсын Их Хурлын гишүүн Б.Болор ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 16 цаг 21 минутад Төрийн ордны “Б” танхимд эхлэв. 

Чөлөөтэй:  М.Зоригт, Я.Санжмятав, Ч.Хүрэлбаатар.

Тасалсан: Н.Батбаяр, Ц.Даваасүрэн, С.Ганбаатар, Б.Наранхүү.

Хуралдаанд 12 гишүүн ирж, 63.2 хувийн ирцтэй байв.

Нэг. Монгол Улсын 2015 оны төсвийн тухай хуульд нэмэлт, өөрчлөлт оруулах тухай хуулийг төслийг дагалдан өргөн мэдүүлсэн хуулийн төслүүд /Боловсролын тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг/

Хэлэлцэж асуудалтай холбогдуулан Сангийн сайд Ж.Эрдэнэбат, мөн яамны Төрийн нарийн бичгийн дарга Х.Ганцогт, Төсвийн бодлого, төлөвлөлтийн газрын дарга Ж.Ганбат, Төсвийн зарлагын хэлтсийн дарга О.Хуягцогт нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Ц.Батбаатар, Хяналт үнэлгээний хэлтсийн зөвлөх Г.Даваажаргал нар байлцав. 

Б.Болор: -Монгол Улсын 2015 оны төсвийн тухай хуульд нэмэлт, өөрчлөлт оруулах тухай хуулийн төслийг дагалдан өргөн мэдүүлсэн  хуулийн төслүүд Боловсролын тухай хуульд нэмэлт, өөрчлөлт оруулах тухай хуулийн төсөл зарчмын зөрүүтэй саналтай учраас анхны хэлэлцүүлгээр нь батлах хуулиудын жагсаалтаас хасах саналыг дэмжье.

Зөвшөөрсөн:          9


Татгалзсан:            1


Бүгд:                     10


90.0 хувийн саналаар дэмжигдлээ.

Санал хураалттай холбогдуулан ажлын хэсгээс Сангийн яамны Төрийн нарийн бичгийн дарга Х.Ганцогт тайлбар хийв.

Хасах санал дэмжигдсэн тул Нийгмийн бодлого, боловсрол, соёл, шинжлэх ухааны байнгын хорооны дэмжсэн 2 саналаар санал хураалгав.

1.Төслийн 2 дугаар зүйлийн 1 дэх заалт буюу 43 дугаар зүйлийн 43.1.4 дэх заалтыг доор дурдсанаар өөрчлөн найруулах. 

43.1.4.төрийн болон орон нутгийн өмчийн Мэргэжлийн сургалт үйлдвэрлэлийн төв, ерөнхий боловсролын сургууль, цэцэрлэгт энэ хуулийн 43.1.2-т заасан албан тушаалд 25 ба түүнээс дээш жил ажилласан иргэн, өндөр насны тэтгэвэр тогтоолгоход түүний үндсэн цалингаар тооцож, 1 удаагийн буцалтгүй мөнгөн тэтгэмжийг ажиллаж байгаа байгууллагаас нь олгох бөгөөд шаардагдах зардлыг нь тухайн жилийн төсөвт тусгах гэсэн саналыг дэмжье.


Зөвшөөрсөн:           9


Татгалзсан:              1


Бүгд:                       10


90.0 хувийн саналаар дэмжигдлээ.

Улсын Их Хурлын гишүүн Ч.Улаан зарчмын зөрүүтэй саналын талаар асуулт тавьж ажлын хэсгийн ахлагч, Улсын Их Хурлын гишүүн Д.Ганхуяг хариулж, тайлбар хийв.

2.Төслийн 2 дугаар зүйлийн 2 дахь заалт буюу 43 дугаар зүйлийн 43.5 дахь хэсгийг доор дурдсанаар өөрчлөн найруулах.

43.5.төрийн болон орон нутгийн өмчийн ерөнхий боловсролын сургууль, цэцэрлэгт энэ хуулийн 3.1.15-д заасан албан тушаалд 25 ба түүнээс дээш жил ажилласан иргэн өндөр насны тэтгэвэр тогтоолгоход түүний үндсэн цалингаас нь тооцож 1 удаагийн буцалтгүй мөнгөн тэтгэмжийг ажиллаж байгаа байгууллагаас олгох бөгөөд шаардагдах зардлыг тухайн жилийн төсөвт тусгах гэсэн саналыг дэмжье.

Зөвшөөрсөн:         10


Татгалзсан:              0


Бүгд:                       10


100.0 хувийн саналаар дэмжигдлээ.

 
Байнгын хорооноос гаргах санал, дүгнэлтийг чуулганы нэгдсэн хуралдаанд Улсын Их Хурлын гишүүн Д.Ганхуяг танилцуулахаар тогтов.

Уг асуудлыг 16 цаг 30 минутад хэлэлцэж дуусав.


Хоёр. Засгийн газарт чиглэл өгөх тухай Монгол Улсын Их Хурлын тогтоолын төсөл /Байнгын хороо санаачилсан, хэлэлцэх эсэх/


Хэлэлцэж асуудалтай холбогдуулан Сангийн сайд Ж.Эрдэнэбат, мөн яамны Төрийн нарийн бичгийн дарга Х.Ганцогт, Төсвийн бодлого, төлөвлөлтийн газрын дарга Ж.Ганбат, Төсвийн зарлагын хэлтсийн дарга О.Хуягцогт нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Ц.Батбаатар, Хяналт үнэлгээний хэлтсийн зөвлөх Г.Даваажаргал нар байлцав. 

Тогтоолын төсөлтэй холбогдуулан Улсын Их Хурлын гишүүдээс асуулт гараагүй болно.

Улсын Их Хурлын гишүүн Д.Ганхуяг хоёр тогтоолын төслийг хэлэлцэх санал гаргав.


Б.Болор: -Засгийн газарт чиглэл өгөх тухай Монгол Улсын Их Хурлын тогтоолын төслийг хэлэлцэхийг дэмжье.

Зөвшөөрсөн:          10


Татгалзсан:              1


Бүгд:                       11

90.9 хувийн саналаар дэмжигдлээ.

Байнгын хорооноос гаргах санал, дүгнэлтийг чуулганы нэгдсэн хуралдаанд Улсын Их Хурлын гишүүн Д.Ганхуяг танилцуулахаар тогтов.

Хуралдаан 16 цаг 39 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА                                   Б.БОЛОР

Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ                                               М.НОМИНДУЛАМ
МОНГОЛ УЛСЫН ИХ ХУРЛЫН НАМРЫН ЭЭЛЖИТ ЧУУЛГАНЫ ТӨСВИЙН 

БАЙНГЫН ХОРООНЫ 2015 ОНЫ 01 ДҮГЭЭР САРЫН 23-НЫ

ӨДӨР /БААСАН ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ

Б.Болор: -Хуралдаанд ирвэл зохих 19 гишүүнээс 10 гишүүн ирсэн байна. Ирсэн гишүүд Амаржаргал, Болор, Ганхуяг, Наранхүү, Оюунхорол, Сономпил, Сумъяабазар, Улаан, Д.Эрдэнэбат, Ж.Эрдэнэбат нар хүрэлцээд 52.6 хувийн ирцтэйгээр Төсвийн байнгын хорооны хуралдаан эхэлж байна. Хуралдаанаар хэлэлцэх асуудал.


Монгол Улсын 2015 оны төсвийн тухай хуульд нэмэлт, өөрчлөлт оруулах тухай хуулийн төслийг дагалдан өргөн мэдүүлсэн  хуулийн төслүүд /Боловсролын тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг/

Энэ хуулийн төслийг өнөөдөр өглөө бид нар хэлэлцэхдээ анхны хэлэлцүүлгээр нь шууд баталъя гээд горимын санал гаргаад дэмжигдчихсэн байгаа шүү дээ. Тэр хуулиуд дотроосоо салгаж авах хэрэгтэй болно. Тэгэхээр яах билээ? Зарчмын зөрүүтэй саналтай учраас эндээс хасагдаад, санал хураах хэрэгтэй юу? Юу гэж хураах вэ? Боломжгүй боллоо. Тийм учраас үүнийг анхны хэлэлцүүлгээр хэлэлцүүлэхгүйгээр зарчмын зөрүүтэй саналтай учраас энэ жагсаалтаас хасахыг дэмжье гэдгээр санал хураая. 

Санал хураалт.

Санал хураалтад 10 гишүүн оролцож, 9 гишүүн дэмжиж 90.0 хувийн саналаар дэмжигдлээ. Энэ санал дэмжигдсэн учраас Нийгмийн бодлого, боловсрол, соёл, шинжлэх ухааны байнгын хороо дэмжсэн хоёр санал байгаа. 

Боловсролын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллыг уншиж танилцуулъя. 

Төслийн 2 дугаар зүйлийн 1 дэх заалт буюу 43 дугаар зүйлийн 43.1.4 дэх заалтыг доор дурдсанаар өөрчлөн найруулах. 

43.1.4.төрийн болон орон нутгийн өмчийн Мэргэжлийн сургалт үйлдвэрлэлийн төв, ерөнхий боловсролын сургууль, цэцэрлэгт энэ хуулийн 43.1.2-т заасан албан тушаалд 25 ба түүнээс дээш жил ажилласан иргэн, өндөр насны тэтгэвэр тогтоолгоход түүний үндсэн цалингаар тооцож, 1 удаагийн буцалтгүй мөнгөн тэтгэмжийг ажиллаж байгаа байгууллагаас нь олгох бөгөөд шаардагдах зардлыг нь тухайн жилийн төсөвт тусгах.

Санал гаргасан ажлын хэсэг. Энэ саналтай холбогдуулаад Сангийн яамнаас тайлбар авъя. Энэ санал ороход төсөвт ямар нэгэн байдлаар тоо өөрчлөгдөх ийм зүйл байгаа юу? Ажлын хэсэгт микрофон өг дөө. 

Х.Ганцогт: -2015 оны төсвийн тодотголд өргөн барьсан төсөлд шууд өөрчлөлт орохгүй энэ хуулийн заалтаараа. 

Б.Болор: -Бидний хийсэн тоонд ямар өөрчлөлт орохгүй нь гэж ойлголоо шүү.  Дэмжье гэсэн санал хураая. Улаан гишүүн.

Ч.Улаан: -Хоёр хуулийн заалт хоорондоо зөрчилдөөд байгаа гээд байна шүү дээ. Төрийн албаны хуульд одоогийн бид нарын хийх гээд байгаа агуулгаар байгаа гэж байгаа биз дээ. Тэгэхээр үүнийг нэгэнт төсвийн тооцоонд өөрчлөлт орохгүй юм чинь редакцын саналаар аваад явж болохгүй байсан юм уу? 

Б.Болор: -Зарчмаар явах юм байна гэнэ ээ. Саяын уншсан томьёоллоор хураая. Санал гаргасан ажлын хэсэг, саналыг дэмжье гэж санал хураая. 

Санал хураалт.


Санал хураалтад 10 гишүүн оролцож, 9 гишүүн дэмжиж, 90.0 хувийн саналаар уг санал дэмжигдлээ. 

Дараагийн зарчмын зөрүүтэй санал.

Төслийн 2 дугаар зүйлийн 2 дахь заалт буюу 43 дугаар зүйлийн 43.5 дахь хэсгийг доор дурдсанаар өөрчлөн найруулах.

43.5.төрийн болон орон нутгийн өмчийн ерөнхий боловсролын сургууль, цэцэрлэгт энэ хуулийн 3.1.15-д заасан албан тушаалд 25 ба түүнээс дээш жил ажилласан иргэн өндөр насны тэтгэвэр тогтоолгоход түүний үндсэн цалингаас нь тооцож 1 удаагийн буцалтгүй мөнгөн тэтгэмжийг ажиллаж байгаа байгууллагаас олгох бөгөөд шаардагдах зардлыг тухайн жилийн төсөвт тусгана.

Санал гаргасан ажлын хэсэг. Энэ мөн ялгаагүй юу? Нөлөө байхгүй юу? Саналыг дэмжье гэсэн саналын томьёоллоор санал хураалт.

Санал хураалтад 10 гишүүн оролцож, 10 гишүүн дэмжиж, 100.0 хувийн саналаар уг санал дэмжигдлээ. 

Би энэ асуудлаа хаачъя. Ингээд боллоо. Энэ чинь юу уншиж таарна.

Боловсролын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг явуулсан талаар Төсвийн байнгын хорооноос санал, дүгнэлт гарна. Дүгнэлтийг Улсын Их Хурлын нэгдсэн чуулган дээр Улсын Их Хурлын гишүүн Ганхуяг танилцуулна. 

 Боловсролын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийж дууслаа. 

Энэ өөрчлөлт орсныг манай Байнгын хорооныхон үүн дээр сайн анхаараарай. Түрүүний анхны хэлэлцүүлгээр гэснээс хасагдлаа шүү дээ. 12 хууль билүү 13 билүү? Тэндээс хасагдсан учраас үүн дээр анхаараарай боловсруулахдаа. Ганхуяг гишүүн.

Д.Ганхуяг: -Төсвийн тухай хууль батлагдсантай холбоотой хоёр тогтоол гарах гээд байгаа. Тэгээд ажлын хэсгээ хуралдуулчихлаа. Хэрэггүй юмнуудыг нь бүгдийг нь хасчихлаа. Мөн Байнгын хороодын гол гишүүдтэйгээ ярилцлаа. Үүнийг гол гэж болохгүй, голгүй гишүүн гэж байхгүй. Бүх гишүүнтэй ярилцлаа. Нөгөө тогтоолын төслийн  хэлэлцэх эсэхийг нь шийдчихсэн байгаа. Нэгтгээд нэг тогтоол болгодог юм байгаа биз. Цэцэрлэгтэй холбоотой, машин тэрэгтэй холбоотой янз янзын юмыг бүгдийг нь хассан. Маргаан болсон гэсэн асуудал нь байгаа юм. Үүний хэлэлцэх эсэхийг нь дэмжээд 4 дүгээр хэлэлцүүлэг орохоор хоёуланг нь нийлүүлээд гаргасан нь дээр байх гэж бодож байгаа юм. Үүнийг санал хураалгаж өгөөч гэж хэлэх гэсэн юм. Ер нь Байнгын хорооны гишүүд хангалттай ярилцсан байгаа. 

Б.Болор: -Нөгөө тогтоол чинь анхны хэлэлцүүлэг хийгдчихсэн шүү дээ. Тэгэхээр нийлүүлэх боломж байхгүй болж байгаа байхаа даа. 

Д.Ганхуяг: -Тийм үү? Эцсийн хэлэлцүүлэг дээр нэгтгэж болно,болохгүй юу? 

Ч.Улаан: -Үүний нэгдүгээр хэлэлцүүлэг хийгээд дууссаны дараа дараагийн хэлэлцүүлэгт орохдоо хоёуланг нь нэгтгэе гэсэн саналаа оруулаад чиг авсан ..


Хоёр. Засгийн газарт чиглэл өгөх тухай Монгол Улсын Их Хурлын тогтоолын төсөл /Байнгын хороо санаачилсан, хэлэлцэх эсэх/

Б.Болор: -Одоо хэлэлцэх эсэхийг нь шийдээд тийм үү? Ганхуяг гишүүн энэ хоёр хоног яригдлаа л даа. Манай ажлын хэсэг хуралдсан гэсэн тийм үү? Тэгвэл одоо энэ тогтоолын хэлэлцэх эсэхийг санал хураалтаар шийдье. Тэгэх үү? Тогтоол гишүүдэд тарсан байгаа. Ганхуяг гишүүн болон ажлын хэсгийн гишүүдээс асуух асуулттай гишүүн байвал асуулт авъя. Асуулт алга байна. Үг хэлэх гишүүд байна уу? Алга байна. 

Монгол Улсын Засгийн газарт чиглэл өгөх тухай Монгол Улсын Их Хурлын тогтоолын төслийг хэлэлцэх нь зүйтэй гэсэн томьёоллоор санал хураалт явуулъя. Санал хураалт. 

Монгол Улсын Засгийн газарт чиглэл өгөх тухай тогтоолын төслийг хэлэлцэх нь зүйтэй гэсэн шийдвэр гарлаа. Санал хураалтад 11 гишүүн оролцож, 10 гишүүн дэмжиж, 90.9 хувиар дэмжигдлээ. Санал, дүгнэлт гардаг билүү? Санал, дүгнэлтийг Улсын Их Хурлын гишүүн Ганхуяг танилцуулна. Одоохон би энэ асуудлаа  хаачъя. Тогтоолын төслийн хэлэлцэх эсэх асуудлыг хэлэлцэж шийдвэрлэлээ. Батцогт гишүүнд микрофон өгчих. 

Д.Батцогт: -Баярлалаа. Би Төсвийн байнгын хорооныхонд хандаад хэлэхэд, мэргэжлийн Байнгын хороодын гаргасан саналыг ямар ч үр дагаврыг нь бодохгүйгээр унагаадаг, бас эрүүл мэндийн салбарын ажил байна шүү дээ, дагалдан өргөн мэдүүлсэн хууль дээр саяын багш нарынхтай адилхан асуудал байгаа юм. 29.2 төрийн болон төрийн өмчит байгууллагад эрүүл мэндийн тусламж үйлчилгээ үзүүлдэг болон эрүүл мэндийн байгууллагад 20 ба түүнээс дээш жил өрхийн эрүүл мэндийн төв, сум, тосгоны эрүүл мэндийн төв, сум дундын эмнэлэгт 10 ба түүнээс дээш жил ажилласан эмнэлгийн мэргэжилтэн, эрүүл мэндийн бусад ажилтан тэтгэвэрт гарахад нь нэг удаагийн буцалтгүй мөнгөн тэтгэмжийг үндсэн цалингийн дунджаас тооцон ажиллаж байгаа байгууллагаас нь олгоно. Нэг удаагийн буцалтгүй мөнгөн тэтгэмжийг тооцох цалингийн дундаж хэмжээг тусламж болгох шалгуур нөхцөлийг Төрийн албаны тухай болон хуулийн 30.2-т заасан журмыг баримтлан тогтооно гээд өөрчлөлт оруулаад ирсэн юм. Энэ хуулиудыг өргөн барихдаа манай Засгийн газар, Сангийн яамныхан санаатай ингэж андуураад байна уу? Эсвэл санамсаргүй андуураад байна уу? Төсвийн байнгын хороон дээр санал хураахдаа ингээд автоматаар тойрогт байгаа хөрөнгө оруулалтын асуудал шиг ханддаг ийм байдал байна шүү дээ. Эмийн төсөв хасагдсан хөдөө орон нутгаас баахан эмч нар яриад хүнд өвчтэй аппаратад байгаа хүмүүсийг чинь бид нар харсаар байгаад үхүүлэх юм уу гэдэг ийм асуудал хүртэл яригдаж байна шүү дээ. Үүнийг яах вэ? Энэ асуудлыг би Сангийн яамныхнаас асуух гээд байна л даа. Дахиад саяын Боловсролын тухай хуульд өөрчлөлт оруулж байгаа шиг төсвийн дүнд нөлөөлөхгүйгээр ингээд өөрчлөгдөх бололцоо байна уу? Эндээс Сангийн яамнаас хариулт авъя. 

Б.Болор: -Сангийн яам хариул даа. Ажлын хэсгийн микрофон өгөөрэй. 

Х.Ганцогт: -Сангийн яамнаас төсөв өргөн барихдаа 36 сар олгож байгаа нөхцөлүүдийг ерөөсөө хөндөөгүй, зөвхөн хэрхэн яаж олгодог болох тухайг нь Төрийн албаны хуулиар зохицуулдаг болъё гэдэг өөрчлөлт оруулсан юм. Энэ нөхцөлүүд өмнө нь байсан. Бид нар үүнийг хөндөөгүй оруулж ирсэн юм. Тэгэхээр санаатай, санаандгүй явдал байхгүй байх. Шууд нөлөөлөл гарахгүй, Төрийн албаны тухай хуулийн дагуу бол журмаар ажилласан жил, түүнтэй уяж салбарын онцлогоос шалтгаалж 36 сарыг олгоно. 

Б.Болор: -Саяын Батцогт гишүүний хэлж байгаа саналын томьёоллоор санал хураалгаад дэмжээд явлаа гэж бодоход дахиад сайн тодруулаад хэлээд өг дөө, Сангийн яамныхан ямар нэгэн байдлаар мөнгөн дүнд өөрчлөлт орох уу, нааш цаашаа хөдлөх юм байгаа юу? 


Х.Ганцогт: -36 сар олгох журмыг шинэчлэх батална. Тэр дээр нөхцөл ямар хэмжээтэй яаж олгохыг тогтооно. Түүнтэй холбоотой дахин тооцоо гарна. Шууд өөрчлөлт орохгүй гэж хэлж байгаа нь ийм учиртай юм. Ямар нэгэн зөрүү гарвал дараагийн төсвийн тодотголоор эсвэл 2016 оныхоор нөхөж тавихаас өөр арга байхгүй. 

Б.Болор: -Одоо бол ямар ч нөлөө үзүүлэхгүй гэж хэлээд байна гэж ойлгож болох уу? 

Х.Ганцогт: -Шууд нөлөө гарахгүй. 

Б.Болор: -Чойжилсүрэн гишүүн.

Б.Чойжилсүрэн: -Ганцогт даргаа, наадах чинь орно шүү дээ, 2016 он руу санхүүжилтийг нь хойшлуулж шийдэх гэсэн юм болохоос биш яг батлаад явуулсан тохиолдолд иргэд гомдол гаргахад тооцоонд өөрчлөлт орно шүү дээ. Тийм биз? Тэгээд хэлчих. 

Б.Болор: -Ганцогт.

Х.Ганцогт: -2015 оны хувьд бол 3-4 газар ийм асуудал байгаа шүү дээ. Батлан хамгаалахын салбар, боловсролын салбар, эрүүл мэндийн салбар дээр бид нарын хэлж байгаа санаа бол шууд тооцоо хэлэх боломжгүй байгаа. Яагаад гэвэл ямар хүн ямар нөхцөлөөр яаж гарч байгаа нь тодорхойгүй байгаа. Ямар хүн ямар нөхцөлөөр яаж ч гарсан тохиолдолд хэдэн сарын тэтгэмж олгохыг журмаар тогтооно. Тэр журам гарч байж яг хэдэн төгрөгийн тэтгэмж олгох нь тодорхой болох юм. Түүнтэй холбоотойгоор өөрчлөлт дараа нь орно. Одоо шууд орох боломжгүй. 

Б.Болор: -Журмаа гаргахдаа одоогийн байгаа түвшиндээ тохируулаад тааруулаад гарч болох нь байна шүү дээ тийм үү?

Х.Ганцогт: -Тэгнэ, бид нар хэлээд байгаа шүү дээ, 25-аас дээш жил ажилласан бол 36 сарыг авна, эхлэх хугацаа нь.

Б.Болор: -Хэлэлцэх асуудал дууслаа. Өнөөдрийн хуралдаан өндөрлөлөө. 

Дууны бичлэгээс буулгасан:

ПРОТОКОЛЫН АЛБАНЫ

